
ARRAZAKERIAREN ETA XENOFOBIAREN AURKA BORROKATZEKO NAFARROAKO
KONTSEILUAREN OSAKETA, ANTOLAKETA ETA FUNTZIONAMENDUA ARAUTZEN DITUEN
FORU DEKRETUA EGIN AURREKO KONTSULTA PUBLIKOAREN TXOSTENA

Arrazakeriaren eta Xenofobiaren aurka Borrokatzeko apirilaren 5eko 13/2023 Foru Legeak
ezartzen du Arrazakeriaren eta Xenofobiaren aurka Borrokatzeko Nafarroako Kontseilua
sortuko dela, Foru Administrazio Publikoan etnia- edo arraza-jatorriak eragindako

diskriminazioaren arloan kontsulta eta parte-hartzerako organo gorena izan dadin.

Zehazki, 13.4 artikuluak Arrazakeriaren eta Xenofobiaren aurka Borrokatzeko Nafarroako
Kontseiluaren osaketa, antolaketa eta funtzionamendua jasotzen ditu, eta, ondoren, legea
garatu behar da zehazteko kontseilu horretako kide izanen direnak nork eta nola izendatuko

dituen.

Migrazio Politiketako eta Justiziako kontseilariaren maiatzaren 17ko 19/2023 Foru Aginduaren
bidez, foru dekretu bat prestatzeko prozedura abiarazi zen, haren bidez arautzeko
Arrazakeriaren eta Xenofobiaren aurka Borrokatzeko Nafarroako Kontseiluaren osaketa,
antolaketa eta funtzionamendua. Migrazio Politiketako eta Justiziako Departamentuko

Migrazio Politiketako Zuzendaritza Nagusiari agindu zitzaion hura tramitatzeko

Bat etorriz Administrazio Publikoen Administrazio Prozedura Erkideari buruzko
urriaren leko 39/2015 Legearen 133. artikuluan aurreikusitakoarekin, arauak prestatzeko
prozeduran herritarren parte-hartzea hobetzeko, erregelamendu proiektu bat egin aurretik
kontsulta publiko bat bideratu beharko da administrazio eskudunaren web atariaren bidez,
jakiteko zer iritzi duten etorkizuneko arauaren eraginpean gerta litezkeen subjektuek eta
ordezkaritzarik handiena duten erakundeek. Honako alderdi hauei buruzko iritzia eskatuko

zaie:

a) Ekimenarekin konpondu nahi diren arazoak.

b) Araua onestea beharrezkoa eta egokia den.

c) Arauaren helburuak.

d) Aukeran dauden beste konponbide batzuk (arauemaileak eta arauemaile ez

direnak).

Aldez aurreko kontsulta hori Nafarroako Gobernuaren Gobernu Irekiaren webgunean
argitaratu zen, eta iradokizunak aurkezteko aldi bat ezarri zen, 2023ko ekainaren letik 21era

artekoa, egun hori barne.
Epe horretan, Rumifiahui elkarteak bakarrik aurkeztu du proposamen bat. Hona hemen
Rumifiahui elkartearen proposamenean jasotakoak:

1. Lehenengo kapitulu batean, Arrazakeriaren eta Xenofobiaren aurka Borrokatzeko
Nafarroako Kontseiluaren osaera aipatzen du. Zazpi artikulu ditu, eta honako hauek
biltzen ditu: kontseiluaren osaera, kontseiluko buruaren, buruordearen eta bokalen
eginkizunak, bokalen izendapena eta kargu-uztea, eta ldazkaritza Teknikoaren
eginkizunak.

2. Bigarren kapitulua Arrazakeriaren eta Xenofobiaren aurka Borrokatzeko Nafarroako
Kontseiluaren funtzionamenduari buruzkoa da, eta hiru artikulu eta xedapen gehigarri
bat ditu, honako hauek jasotzen dituztenak: Osoko Bilkuraren deialdia, bilkurak eta

eginkizunak eta Batzorde Iraunkorraren osaera, funtzionamendua eta eginkizunak.

Proposamen hori aintzat hartuko da Arrazakeriaren eta Xenofobiaren aurka Borrokatzeko
Nafarroako Kontseiluaren osaketa, antolaketa eta funtzionamendua arautzen dituen foru

dekretuaren proiektua egiterakoan.

Irufiean, 2023ko ekainaren 22an. Migrazio Politiketako zuzendari nagusia, Patricia Ruiz de
Irizar.



